
1 Жалпы ережелер 
 

1.1 Осы ереже «Қ.И.Сәтбаев атындағы Қазақ ұлттық техникалық зерттеу 

университеті» КЕАҚ (бұдан әрі – ҚазҰТЗУ) «TECH STARTUP» 

инновациялық идеялар мен жобалар конкурсын (бұдан әрі – Конкурс) 

ұйымдастыру және өткізу тәртібін айқындайды. 

1.2 Ереже келесі нормативтік-құқықтық құжаттарға сәйкес әзірленді: 

- «Ғылыми және (немесе) ғылыми-техникалық қызмет нәтижелерін 

коммерцияландыру туралы» Қазақстан Республикасының 2015 жылғы 31 

қазандағы №381-V ҚЗР заңына; 

- «Ғылым туралы» Қазақстан Республикасының 2011 жылғы 18 

ақпандағы №407-IV заңына; 

- «Қазақстан Республикасының кейбір заңнамалық актілеріне зияткерлік 

меншік саласындағы заңнаманы жетілдіру мәселелері бойынша өзгерістер мен 

толықтырулар енгізу туралы» Қазақстан Республикасының 2018 жылғы 20 

маусымдағы №161-VI заңына; 

- «Қазақстан Республикасының патент заңы» Қазақстан 

Республикасының 1999 жылғы 16 шілдедегі №427-I заңына; 

- «Авторлық құқық және сабақтас құқықтар туралы» Қазақстан 

Республикасының 1996 жылғы 10 маусымдағы №6-I заңына; 

- «Білім туралы» Қазақстан Республикасының 2007 жылғы 27 шілдедегі 

№ 319-III заңына; 

- «Сыбайлас жемқорлыққа қарсы іс-қимыл туралы» Қазақстан 

Республикасының 2015 жылғы 18 қарашадағы №410-V заңына; 

- Қазақстан Республикасының 1994 жылғы 27 желтоқсандағы №268-ХIII 

Азаматтық кодексіне (2022 жылғы 12 қаңтардағы жағдай бойынша өзгерістер 

мен толықтырулармен); 

- «Жоғары және (немесе) жоғары оқу орнынан кейінгі білім беру 

ұйымдарындағы ашықтықты және айқындықты қамтамасыз ету жөніндегі 

жемқорлыққа қарсы стандартын бекіту туралы» Қазақстан Республикасы 

Білім және ғылым министрінің 2020 жылғы 4 мамырдағы №174 бұйрығына; 

- «Білім берудің барлық деңгейінің мемлекеттік жалпыға міндетті білім 

беру стандарттарын бекіту туралы» Қазақстан Республикасы Білім және 

ғылым министрінің 2018 жылғы 31 қазандағы №604 бұйрығына; 

- Қазақстан Республикасы Білім және ғылым министрінің бұйрығымен 

бекітілген «Қ.И.Сәтбаев атындағы Қазақ ұлттық техникалық зерттеу 

университеті» КЕАҚ Жарғысына; 

- «Қ.И.Сәтбаев атындағы Қазақ ұлттық техникалық зерттеу 

университеті» коммерциялық емес акционерлік қоғамының регламентіне; 

- «Қ.И.Сәтбаев атындағы Қазақ ұлттық техникалық зерттеу 

университеті» КЕАҚ 2022-2026 жылдарға  Даму бағдарламасына; 

- ҚазҰТЗУ басшылығының бұйрықтары мен өкімдеріне.  

1.3 Осы Ережеде келесі нормативтік құжаттардың талаптары сақталған: 

- «Қ.И.Сәтбаев атындағы ҚазҰТЗУ» сапа жөніндегі нұсқаулығының; 

- ҚР СТ стандарттарының; 

- ISO 9000 сериялы халықаралық стандарттарының; 

- ҚР 1157-2002 СТ «Жоғары кәсіптік білім. Білім беруді 

ұйымдастырудағы сапа менеджменті жүйесі»;  

- КЕАҚ 38944979-07-2015 СТ. ҚазҰТЗУ нормативтік құжаттары. 

Әзірлеу, келісу, бекіту, тіркеу және жаңарту тәртібі. 

 

2 Терминдер мен анықтамалар   
 

Ғылыми және (немесе) ғылыми-техникалық қызмет нәтижесі – 

жаңа білімді немесе жаңа шешімдерді қамтитын, кез келген ақпараттық 

жеткізгіште тіркелген және қолдануға арналған ғылыми және (немесе) 

ғылыми-техникалық қызметтің объективтендірілген нәтижесі; 

Грант – стартап жобаларды іске асыруға берілетін ҚазҰТЗУ-дың 

меншікті қаражаты; 

Конкурс –перспективалы жобаларды анықтауға бағытталған іс-

шаралар; 

Конкурстық комиссия – жобаларды сараптау және олар бойынша 

шешім шығару үшін қажетті құзыретке ие (теориялық немесе практикалық) 

тәуелсіз сарапшылардан құрылған арнайы топ; 

Конкурстық құжаттама – гранттық қаржыландыруға арналған 

конкурсты өткізудің шарттарын, тәртібі мен мерзімдерін айқындайтын, 

конкурсты ұйымдастырушы әзірлейтін және бекітетін құжаттама; 

Өтінім – конкурстық құжаттамаға қатаң сәйкес ресімделген құжаттарды 

қоса бере отырып, Конкурсқа қатысуға белгіленген нысандағы өтініш; 

Өтінім беруші – команданың ресми өкілі болып табылатын Жоба 

жетекшісі; 

Жобаға қатысушы – жоба командасы құрамындағы жеке тұлға; 

Сараланған тізім – конкурстық комиссияның бағалау қорытындылары 

бойынша ең жоғары балдан ең төменгі балға дейін реттелген өтінімдер тізімі;  

Грант алушы – стартап жобаны гранттық қаржыландыру туралы шарт 

жасасқан жеке немесе заңды тұлға; 

Бірлесіп қаржыландыру – жобаны іске асыруға үшінші тараптың 

қаржылық қатысуы; 

Ұйымдастырушы – бастамашы – конкурс өткізуге бастамашы болып, 

конкурс бойы бақылауды жүзеге асыратын және конкурстың 

ұйымдастырушылық мәселелерін шешетін ҚазҰТЗУ-дың құрылымдық 

бөлімі; 

Сараптама – жобаның өзектілігін, ғылыми-техникалық әлеуетін, 

коммерцияландыруға дайындығын, техникалық және өндірістік тәуекелдерін 

бағалауға, сондай-ақ жобаның мәлімделген қаржы-экономикалық 

көрсеткіштерінің коммерциялық тартымдылығы мен негізділігін бағалауға 

байланысты қызмет. 

 

3 Конкурстың мақсаттары мен міндеттері 

 

3.1 Конкурстың мақсаттары: 

- университет студенттерінің, магистранттарының, докторанттарының 

және жас ғалымдарының, ПОҚ, ҚазҰТЗУ қызметкерлерінің, Қазақстан 

Республикасы азаматтарының зерттеу және инновациялық қызметін 

насихаттау және ынталандыру; 

- коммерциялық перспективалы стартап-жобаларды анықтау. 

3.2 Конкурстың негізгі міндеттері: 

- жас кәсіпкерлер мен новаторларды ынталандырудың озық 

механизмдерін құру және ұйымдастыру; 

- инновациялық идеялар мен әзірлемелерді қалыптастыруға бағытталған 

процестерді ынталандыру; 

- инновациялық жобаларды ұйымдастырушылық және қаржылық 

қолдау арқылы жастардың кәсіпкерлік және инновациялық қызметке жаппай 

қатысуын ынталандыру; 

- осындай конкурстарға қатысу үшін кәсіби біліктілікті арттыту және 

тәжірибе жинақтау; 

- білім алушылардың өндіріске енгізу немесе дербес бизнес құру үшін 

инновациялық идеяларды іздестіру, тиімділін талдау және коммерцияландыру 

мүмкіндіктерін бағалау дағдыларын қалыптастыру болып табылады. 

 

 

4 Конкурсты ұйымдастыру тәртібі 

 

4.1 ҚазҰТЗУ құрылымдық бөлімі Коммерцияландыру кеңсесі неғұрлым 

перспективалы стартап жобаларды анықтау үшін конкурс ұйымдастырады 

және өткізеді. 

4.2 Конкурстық құжаттаманы Коммерцияландыру кеңсесі әзірлейді 

және жетекшілік ететін проректор бекітеді. Конкурстық құжаттамада мынадай 

мәліметтер болы тиіс: 

1) конкурстың мақсаты; 

2) қаржыландыру ұсынылатын ғылым мен техниканың басым 

бағыттарының атауы; 

3) конкурсты іске асыру механизмі; 

4) конкурсқа қатысу шарттары; 

5) конкурстық комиссия туралы негізгі ережелер; 

6) конкурстық өтінім беру нысаны; 

7) бюджеттен тыс қаражат есебінен қоса қаржыландыру шарттары. 

4.3 Конкурсты ұйымдастырушы қазақ және орыс тілдерінде ҚазҰТЗУ-

дың ақпараттық ресурстары арқылы конкурстың басталғаны туралы 

хабарлайды. 

4.4 Конкурс туралы хабарландыру мынадай ақпаратты қамтиды: 

1) конкурстың атауы; 

2) конкурстық құжаттама орналастырылған ұйымдастырушының ресми 

интернет-ресурстарына сілтеме; 

3) өтінімдерді қабылдаудың басталу және аяқталу мерзімдері; 

4) өтінімдерді қабылдау орны және тәсілі; 

5) конкурстық құжаттаманы түсіндіруді және конкурстық өтінімді 

дайындау мәселелері бойынша кеңес беретін конкурсты ұйымдастырушы 

өкілінің байланыс деректері. 

4.5. Өтінімдерді қабылдау мерзімі конкурс туралы хабарландыру 

шыққан күннен бастап 30 (отыз) жұмыс күнінен аспайды. 

4.6. Ұйымдастырушы қабылданған өтінімдердің конкурстық 

құжаттамаға сәйкестігін тексереді. 

4.7. Ұйымдастырушы өтінімдердің конкурстық құжаттамаға сәйкестігін 

өтінімдерді қабылдау аяқталған күннен бастап 10 (он) жұмыс күні ішінде 

тексереді, бұл ретте өтінім берушіге өтінімде көрсетілген электрондық мекен-

жайға анықталған сәйкессіздіктер көрсетілген хабарлама жіберіледі. 

4.8. Ұйымдастырушы өтінімдерді қабылдау аяқталғаннан кейін 4 (төрт) 

жұмыс күні ішінде өтінімдердің тізімін жасайды және өтінімдермен бірге 

оларды іріктеу турының конкурстық комиссиясының қарауына жібереді. 

4.9. Конкурстық комиссия өтінімдерді алған күннен бастап 10 (он) 

жұмыс күнінен кешіктірілмейтін мерзімде келіп түскен өтінімдерді бағалауды 

жүргізеді. 

4.10. Ұйымдастырушы конкурстық комиссияның қорытынды бағалары 

бойынша өтінімдердің қорытынды балының шамасы бойынша сараланған 

тізімін жасайды және конкурстық комиссияның қарауына береді. 

4.11. Конкурстық комиссия сараланған тізім негізінде конкурстың 

финалдық турына қатысу үшін өтінімдерді іріктеу жөнінде шешім 

қабылдайды. Конкурстық комиссияның шешімі хаттама түрінде ресімделеді. 

4.12. Ұйымдастырушы финалдық турға мақұлданған өтінімдер тізімін 

алғаннан кейін 3 (үш) жұмыс күні ішінде қатысушыларды жобаларды 

қорғаудың нысаны мен уақыты туралы хабардар етеді. 

4.13. Жобалардың презентацияларын қорғау ашық форматта өтеді. 

4.14. Конкурстық комиссия презентацияларды балл қою арқылы 

бағалайды, ол хаттама түрінде ресімделеді. 

4.15. Презентацияларды қорғау қорытындысы бойынша ең көп балл 

жинаған қатысушылар конкурс жеңімпаздары атанды. 

4.16. Конкурстың негізгі жүлделері бюджетке төленетін барлық міндетті 

төлемдерді есепке алмағанда, тиісінше бірінші, екінші және үшінші жүлделі 

орындар үшін бөлінетін гранттар болып табылады. 

4.17. Ұйымдастырушы гранталушымен грант беру туралы шарт 

жасасады. Шартқа бөлінген қаражат көлеміне сәйкес түзетілген күнтізбелік 

жоспар және шығыстар сметасы қоса беріледі. 

4.18. Шарт жобаны іске асырудың барлық мерзіміне жасалады. 

4.19. Қаржыландыруды ҚазҰТЗУ Басқарма төрағасы-ректордың 

бұйрығы және гранттық қаржыландыру туралы жасалған шарт негізінде 

жүзеге асырады. 

4.20. Грант алушылар ұйымдастырушыға әр тоқсанның соңында аралық 

есептерді, сондай-ақ гранттық қаржыландыру қаражатын пайдаланудың 

қаржылық есебін қоса алғанда, жобаны іске асыру бойынша қорытынды есеп 

тапсырады. 

4.21. Ұйымдастырушы бөлінген қаражаттың мақсатты пайдаланылуына 

және күтілетін нәтижелерге қол жеткізу мақсатында гранталушылардың 

жобаларды іске асыруына мониторинг жүргізеді. 

